
 R  E P U  B  L  I  K  A    E    S  H  Q  I  P  Ë  R  I  S  Ë
KËSHILLI BASHKIAK
V E N D I M

Nr. 117, datë 15.11.2022

PËR

MBËSHTETJEN FINANCIARE NË FORMËN E HUASË, PËR NDËRMARRJEN “QENDRA SPORTIVE TIRANA”, NË VARËSI TË BASHKISË TIRANË
Në mbështetje të  nenit 113, pika 1, shkronja “b”, pika 2 të Kushtetutës,  të nenit 3, pika 2 e nenit 8, shkronja “b” e nënpikës 1.1, shkronja “a” dhe “c” e nënpikës 1.2, shkronja “c” e nënpikës 1.3 dhe pika 2 e nenit 9; të pikës 4 të nenit 25, të pikës të nenit 33,  të nenit 54, të pikës 6 të nenit 55, të ligjit nr. 139/2015 “Për vetëqeverisjen vendore”, të ndryshuar, të ligjit nr. 7582, datë 13.07.1992, “Për ndërmarrjet shtetërore”, i ndryshuar,  ligjit nr. 8744, datë 22.02.2001 “Për  transferimin  e  pronave  të  paluajtshme  publike  të  shtetit  në  njësitë  e  qeverisjes  vendore”, të ligjit nr. 79/2017 “Për sportin”, të ligjit nr. 68/2017 “Për financat e vetëqeverisjes vendore”, të ligjit nr.9936, datë 26.6.2008 “Për menaxhimin e sistemit buxhetor në Republikën e Shqipërisë”, i ndryshuar, të Urdhrit nr. 47 datë 11.03.1994 të Ministrit të Kulturës Rinisë dhe Sporteve “Për kalimin në administrim dhe përdorim të bashkive të qyteteve të objekteve sportive të rëndësisë lokale”, pikës 1 të Urdhrit nr. 82 datë 12.04.1994  të Ministrit tëKulturës Rinisë dhe  Sporteve “Për varësinë e Institucioneve Sportive”, të Vendimit të Këshillit Bashkiak nr.166, datë 24.12.2021, “Për miratimin e programit buxhetor afatmesëm 2022-2024 dhe detajimin e buxhetit të Bashkisë së Tiranës për vitin 2022”, të ndryshuar, Vendimit Nr.6 datë 07.11.2022 të Këshillit Drejtues, si dhe  Memos nr.39908 prot., datë 10.11.2022 të Drejtorisë së Përgjithshme të Menaxhimit Financiar, me propozim të Kryetarit të Bashkisë, Këshilli Bashkiak,
VENDOSI:
1. Dhënien e ndihmës financiare, në formën e huasë, në shumën prej 95.000.000 (nëntëdhjetë e pesë) milion lekë, në favor të ndërmarrjes “Qendra Sportive Tirana”, në pronësi të Bashkisë Tiranë.
2.   Ndihma financiare jepet me qëllim investimin e 50.000.000 (pesëdhjetë) milion lekë për rehabilitimin e ambienteve tek kompleksi “Fushat sportive Pishinat” dhe 45.000.000 (dyzetepesë milion) lekë për rehabilitimin e ambienteve tek kompleksi “Dajti”.
3.   Efektet financiare që rrjedhin nga zbatimi i këtij vendimi do të përballohen duke pakësuar  Fondin Rezervë të Bashkisë Tiranë në Buxhetin e vitit 2022 në vlerën 95.000.000 lekë  dhe duke shtuar në të njëjtën vlerë zërin “Huadhënie për ndërmarrjen Qendra Sportive Tirana”, artikulli 255, në programin e “Zhvillimit të Rinisë dhe Sportit”, në buxhetin e vitit 2022 të Bashkisë Tiranë.

4. Vlera e financimit do të lëvrohet në favor të ndërmarrjes “Qendra Sportive Tirana”, pas nënshkrimit të kontratës së huasë  që do të lidhet ndërmjet Bashkisë Tiranë dhe ndërmarrjes “Qendra Sportive Tirana”, me qëllim investimin për rehabilitimin e ambienteve tek kompleksi “Fushat Sportive Pishinat” dhe për rehabilitimin e ambienteve tek kompleksi “Dajti”, për një afat kohor prej 5 (pesë) vjetësh, duke filluar nga data e hyrjes në fuqi të këtij vendimi.
5.  Ngarkohet Kryetari i Bashkisë ose personi i autorizuar prej tij për nënshkrimin e kontratës së financimit (huasë) me ndërmarrjen “Qendra Sportive Tirana”, sipas përcaktimeve të këtij vendimi.

6.  Ngarkohet Kryetari i Bashkisë, Drejtoria e Përgjithshme Juridike, Aseteve dhe Licencimit, Drejtoria e Përgjithshme e Menaxhimit Financiar  dhe ndërmarrja “Qendra Sportive Tirana”, për zbatimin e këtij vendimi.

Ky vendim hyn në fuqi sipas përcaktimeve të nenit 55, pika 6, të ligjit nr. 139/2015,“Për vetëqeverisjen vendore”, të ndryshuar.

